
	   Առաջարկություններ չկան։
	Ընդունվել է ի գիտություն։

	«Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը.
1. «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» գործող օրենքի ընդհանուր դրույթների համապատասխան՝ օրենքը նպատակ ունի.
· ապահովել ընտանիքի՝ որպես հասարակության բնական ու հիմնական բջջի հատուկ պաշտպանությունը,
· ձևավորել ընտանեկան և կենցաղային բռնության կանխարգելման, ընտանեկան և կենցաղային բռնության ենթարկվածների անվտանգության և պաշտպանության, նրանց իրավունքների և օրինական շահերի ապահովման համար անհրաժեշտ իրավական կառուցակարգեր,
· կանոնակարգել ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության ուղղությամբ պատասխանատու մարմինների գործունեությունը,
· ապահովել ընտանեկան և կենցաղային բռնության ենթարկվածներին հոգեբանական, նյութական և սոցիալական աջակցության տրամադրման և նրանց սոցիալական վերականգնման համար պատասխանատու մարմինների գործունեության համար իրավական հիմքեր:
Այսինքն, գործող օրենքը կառուցված է հիմնականում ընտանեկան և կենցաղային բռնության կանխարգելման և բռնության ենթարկված անձանց պաշտպանության կառուցակարգերի շուրջ, և դրա հիմնական գործիքակազմը ուղղված է զոհի պաշտպանության ապահովմանը՝ նախազգուշացման, անհետաձգելի միջամտության և պաշտպանական որոշումների միջոցով։ Չնայած նրան, որ օրենքով ամրագրված են ռեաբիլիտացիոն ծրագրի վերաբերյալ դրույթներ, Նախագծով առաջարկվում է ներմուծել բռնություն գործադրած անձանց վարքագծի փոփոխությանն ուղղված ավելի խորքային գործիքակազմ, սակայն օրենքի դրույթներում բացակայում է այդ ինստիտուտի նպատակային, համակարգային և իրավական բնույթի հստակ ամրագրումը։
Ուստի, առաջարկվում է նոր կարգավորումները դիտարկել օրենքի ընդհանուր նպատակների և սկզբունքների համատեքստում՝ համապատասխան լրացումներ կատարելով օրենքի ընդհանուր դրույթներում և կարգավորման առարկայում:

2. Նախագծում առկա է նույն իրավահարաբերության համար կրկնվող և զուգահեռ ընթացակարգերի սահմանում։ Մասնավորապես, օրինակ՝ նախազգուշացում կիրառելու դեպքում մի կողմից նախատեսվում է որոշումների փոխանցում լիազոր մարմնի միջոցով (Նախագծի հոդված 2), իսկ մյուս կողմից՝ նույն տեղեկատվության մուտքագրում կենտրոնացված համակարգ և այդ համակարգով անմիջական ծանուցում համապատասխան կազմակերպությանը (Նախագծի հոդված 3)։ Այս երկու կառուցակարգերի միաժամանակյա առկայությունը ստեղծում է իրավական անորոշություն, քանի որ պարզ չէ, թե որ գործողությունն է հանդիսանում իրավական հետևանք առաջացնող, և որ պահից պետք է հաշվարկվեն օրենքով սահմանված ժամկետները։ Նման երկակի կարգավորումը խնդրահարույց է և կարող է հանգեցնել իրավակիրառ անհամաչափ պրակտիկայի։

	Չի ընդունվել։

Առաջարկվող լրացումները չեն փոփոխում օրենքի կարգավորման առարկան և չեն ազդում դրա հիմնական սկզբունքների վրա, այլ՝ ուղղված են առանձին հարաբերությունների՝ անհրաժեշտաբար առավել մանրամասն կարգավորմանը։ Հետևաբար, նպատակահարմար է դրանք ներառել օրենքի համապատասխան հոդվածներում՝ խուսափելով օրենքի հիմնական դրույթների և կարգավորման առարկայի անհարկի փոփոխությունից։

Նշված կարգավորումը ժամանակավոր լուծում է, քանի որ նախատեսվում է 2027թ․ հուլիսի 1-ից գործընթացը տեղափոխել թվային հարթակ, և այդուհետ ոստիկանության իրավասու ծառայողը նախազգուշացում կիրառելու մասին պատճառաբանված որոշումն ընդունելուց հետո՝ 3 աշխատանքային օրվա ընթացքում, որոշման մեջ առկա տեղեկությունները Կառավարության որոշմամբ սահմանված կարգով կմուտքագրի ընտանեկան և կենցաղային բռնության դեպքերի կենտրոնացված համակարգ ու մուտքագրման օրը համակարգով կծանուցի ռեաբիլիտացիոն ծրագիր իրականացնող կազմակերպությանը։
2027թ․ հուլիսի 1-ից ուժը կորցրած են ճանաչվելու «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի վերոնշյալ հոդվածների մասերը։

	3. Նախագծային դրույթներով նախատեսվում է, որ ռեաբիլիտացիոն ծրագիր իրականացնող կազմակերպությունը «առաջարկում է» ծառայությունները բռնություն գործադրած անձին՝ հինգ աշխատանքային օրվա ընթացում։ Սակայն այս ձևակերպումը իրավական որոշակիության տեսանկյունից չափազանց ընդհանուր է և չի հստակեցնում, թե ինչ է իրականում պարտավորվում անել կազմակերպությունը և ինչ իրավական հետևանքներ են բխում այդ գործողությունից։ Նախ՝ պարզ չէ՝ արդյոք կազմակերպությունը պարտավոր է միայն մեկ անգամ տեղեկացնել անձին ծրագրի առկայության մասին, թե պետք է ձեռնարկի ակտիվ քայլեր՝ անձի հետ բազմակի կապ հաստատելու, նրան ծրագրի բովանդակությունը բացատրելու և ներգրավման փորձ կատարելու համար՝ հատկապես այն դեպքերում, երբ անձի հետ կապ հաստատել չի ստացվում։ Նման հստակեցումների բացակայության արդյունքում տարբեր կազմակերպություններ նույն նորմը կիրացնեն տարբեր ձևաչափերով՝ ստեղծելով անհամաչափ և անկանխատեսելի պրակտիկա։ 
Նախագծով կարգավորված չէ նաև հաղորդակցության ձևաչափը և դրա փաստաթղթավորումը։ Չի նշվում՝ առաջարկը պետք է կատարվի գրավոր, բանավոր, էլեկտրոնային եղանակով, թե ցանկացած եղանակով, ինչպես նաև արդյոք պետք է արձանագրվի այդ գործողությունը (օրինակ՝ արձանագրությամբ, հաշվետվությամբ կամ տվյալների բազայում գրանցմամբ)։ Այս հարցը կարևոր է ոչ միայն հաշվետվողականության, այլ նաև ապացուցողական նշանակության տեսանկյունից, քանի որ հետագայում կարող է անհրաժեշտություն առաջանալ պարզելու՝ արդյոք կազմակերպությունը կատարել է իր պարտականությունը, թե ոչ, և ինչ ծավալով:

Առաջարկվող հարաբերությունների կարգավորումը, մեր գնահատմամբ, կրում է կիրառական և ընթացակարգային բնույթ և ուղղված է օրենքի դրույթների իրագործման ապահովմանը։ Հաշվի առնելով նորմատիվ իրավական ակտերի հիերարխիան և իրավական տեխնիկայի պահանջները՝ նպատակահարմար է նշված հարաբերությունների կարգավորումը վերապահել ՀՀ կառավարությանը։ Ավելին, անհրաժեշտ է հաշվի առնել, որ Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի 13-րդ հոդվածի 3-րդ մասի հիման վրա 2025 թվականի հունվարի 16-ին ընդունվել է ՀՀ կառավարության «Ընտանեկան և կենցաղային բռնություն գործադրած անձանց ռեաբիլիտացման ծրագիրը հաստատելու մասին» N 35-Ն որոշումը, որով նախատեսված են ընթացակարգային մանրամասներ։ Այնուամենայնիվ, եթե առկա ենթաօրենսդրական կարգավորումները բավարար չլինեն օրենքի դրույթների կենսագործման համար, նպատակահարմար է համապատասխան մանրամասներն ամրագրել ՀՀ կառավարության վերոնշյալ որոշման մեջ։ 


	4․ Նախագծում բացակայում է տվյալների մշակման (օգտագործման) նպատակների հստակ սահմանումը։ Թեև Նախագծի 6-րդ հոդվածով նշվում է, որ տվյալները օգտագործվելու են «սոցիալական դեպքի վարման շրջանակում» և վիճակագրության համար, սակայն չի տարանջատվում՝ որ տվյալներն են օգտագործվում անհատական դեպքերի վարման համար, և որոնք՝ ընդհանուր քաղաքականության մշակման և վիճակագրական վերլուծության նպատակով։ Այս տարանջատման բացակայությունը կարող է հանգեցնել տվյալների մշակման օրինականության և համաչափության սկզբունքների խախտման, երբ տվյալները, հավաքագրված մեկ նպատակով (օրինակ՝ զոհին աջակցություն տրամադրելու համար), օգտագործվում են այլ նպատակներով՝ առանց համապատասխան իրավական հիմքի կամ անձի իրազեկված համաձայնության։
Միաժամանակ, նախագծով նախատեսվում է, որ կենտրոնացված հաշվառման մեջ ներառվելու են նաև այն տվյալները, որոնք չեն գրանցվել իրավապահ մարմինների կողմից, սակայն տրամադրվել են աջակցության կենտրոնների, ապաստարանների և այլ կազմակերպությունների կողմից՝ առանց հստակեցնելու տվյալների բնույթն ու ծավալը։ Աջակցության կենտրոններն ու ապաստարանները հաճախ գործում են վստահության և գաղտնիության սկզբունքների հիման վրա, և նրանց կողմից հավաքագրվող տվյալները կարող են լինել բարձր զգայունության, ներառյալ՝ անձի առողջական և հոգեբանական վիճակի և մասնավոր կյանքի վերաբերյալ տեղեկություններ։ Այսպիսի տվյալների փոխանցումը կենտրոնացված համակարգ՝ առանց օրենքով հստակ սահմանված հիմքերի և նպատակների, խնդրահարույց է անձնական տվյալների պաշտպանության տեսանկյունից և կարող է նվազեցնել անձանց վստահությունը կառույցների և տրամադրվող ծառայությունների նկատմամբ:

	Ընդունվել է։


	3.  ՀՀ աշխատանքի և սոցիալական հարցերի նախարարություն  
	23.04.2025թ.․

	
	ԱԹ/ԳԽ/15449-2026

	1.  «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում լրացումներ և փոփոխություն կատարելու մասին» օրենքի նախագծի (այսուհետ՝ Նախագիծ) 1-ին հոդվածով «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի (այսուհետ՝ Օրենքի) 4-րդ հոդվածի 1-ին մասում լրացվող 8.1-ին կետում առաջարկում եմ հանել «դրամաշնորհային» և «հասարակական» բառերը:

	Չի ընդունվել։

Նշված փոփոխության համար չեն ներկայացվել բավարար հիմնավորումներ, որոնք թույլ կտային՝ բացահայտելու փոփոխության նպատակը և գնահատելու դրա հիմնավորվածությունը։


	2. Նախագծի 6-րդ հոդվածը առաջարկում եմ շարադրել հետևյալ խմբագրությամբ.
«Հոդված 6. Օրենքի 14-րդ հոդվածի 1-ին մասի 3-րդ կետը «ապաստարանների» բառից հետո լրացնել «, ռեաբիլիտացիոն ծրագիր իրականացնող կազմակերպությունների» բառերով.»:
	Ընդունվել է։



	3. Նախագծի 6-րդ հոդվածից հետո առաջարկում եմ լրացնել նոր 7-րդ հոդվածով՝ հետևյալ բովանդակությամբ.
«Հոդված 7. Օրենքի 14-րդ հոդվածի 1-ին մասը 3-րդ կետից հետո լրացնել հետևյալ բովանդակությամբ՝ 3.1-ին կետով.
«3.1) սոցիալական դեպքի վարման շրջանակներում օգտագործում է ընտանեկան և կենցաղային բռնության դեպքերի վերաբերյալ ընտանեկան և կենցաղային բռնության հաշվառման համակարգից ստացված տվյալները՝ Կառավարության որոշմամբ սահմանված կարգով.»:
	Մասամբ է ընդունվել։

Հաշվի առնելով, որ նախագծի 6-րդ հոդվածում անդրադարձ է կատարվում «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքի 14-րդ հոդվածի 1-ին մասին, նախագծում նոր հոդված ավելացնելու անհրաժեշտությունը բացակայում է։ Միաժամանակ, նշված առաջարկը բովանդակային առումով իրացված է։


	4. Նախագծի 7-րդ հոդվածի համարակալումը փոխարինել 8-ով և դրա առաջին մասում «5-րդ և 6-րդ հոդվածների» թվերը և բառը փոխարինել «5-րդ, 6-րդ և 7-րդ հոդվածների» թվերով և բառով:
	Չի ընդունվել։

Հաշվի առնելով, որ նախագծում նոր հոդված չի ավելացվել (տե´ս՝ 3-րդ առաջարկության հիմնավորումը), 7-րդ հոդվածի համարակալումը և դրա 1-ին մասում կատարված հղումները փոփոխելու անհրաժեշտությունը բացակայում է։



	5. Նախագծի ընդունման պարագայում անհրաժեշտություն կառաջանա փոփոխություններ կատարել նաև ՀՀ կառավարության 2019 թվականի հոկտեմբերի 10-ի N 1381-Ն, 2025 թվականի հունվարի 16-ի N 35-Ն և 2026 թվականի փետրվարի 19-ի N 195-Ն որոշումներում։ Նշված իրավական ակտերում փոփոխություններ կատարելու վերջնաժամկետը, ըստ Նախագծի, 2027 թվականի հուլիսի 1-ն է:
Միաժամանակ հայտնում եմ, որ պայմանավորված ընտանեկան և կենցաղային բռնության դեպքի վարման շրջանակներում թվային գործիքների ներդրմամբ, հետագայում հնարավոր է անհրաժեշտություն առաջանա փոփոխություններ կատարել նաև այլ իրավական ակտերում:
	Ընդունվել է ի գիտություն։

	     4. ՀՀ ֆինանսների նախարարություն

	27․04․2026թ․

	
	01/11/10815/-2026

	Ի պատասխան ՀՀ վարչապետի աշխատակազմի ղեկավարի 14.04.2026թ. թիվ 02/05.2/12499-2026 գրության՝ ՀՀ ֆինանսների նախարարությունն ուսումնասիրել է ԱԺ պատգամավոր Ռուստամ Բաքոյանի կողմից օրենսդրական նախաձեռնության կարգով ներկայացված ««Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» օրենքում լրացումներ և փոփոխություն կատարելու մասին» օրենքի նախագիծը (այսուհետ՝ Նախագիծ) և հայտնում է հետևյալը.
Նախագծի 1-ին հոդվածով նախատեսվում է «Ընտանեկան և կենցաղային բռնության կանխարգելման ու ընտանեկան և կենցաղային բռնության ենթարկված անձանց պաշտպանության մասին» 2017 թվականի դեկտեմբերի 13-ի ՀՕ-320-Ն օրենքի (այսուհետ՝ Օրենք) 4-րդ հոդվածի 1-ին մասը լրացնել հետևյալ բովանդակությամբ 8․1-ին մասով․
[bookmark: _Hlk217485485]«8․1. Ռեաբիլիտացիոն ծրագիր իրականացնող կազմակերպություն՝ Լիազոր մարմնի կողմից հավաստագրված և նրա հետ դրամաշնորհային պայմանագիր կնքած հասարաական կազմակերպություն, որն իրականացնում է ընտանեկան և կենցաղային բռնություն գործադրած անձանց ռեաբիլիտացիոն ծրագիր»:
Նախագծի Հիմնավորմամբ նշվում է, որ ռեաբիլիտացման ծրագիրը նախատեսելով հանդերձ Օրենքը չի հստակեցնում, թե որ մարմինն է համարվում ռեաբիլիտացիոն ծրագիր իրականացնող, այդ իսկ պատճառով առաջարկվում է սահմանել, թե ռեաբիլիտացիոն ծրագիր իրականացնող կազմակերպությունը որն է: 
	Օրենքի 13-րդ հոդվածի 3-րդ մասի համաձայն՝ ընտանեկան և կենցաղային բռնության դեպքերի հայտնաբերման, ընտանեկան և կենցաղային բռնության ենթարկված անձանց ուղղորդման, ընտանեկան և կենցաղային բռնության դեպքի կրկնման ռիսկի գնահատման կարգը, աջակցության կենտրոնի գործունեությանը, մատուցվող ծառայություններին և անձնակազմին ներկայացվող պահանջները հաստատելու և աջակցության կենտրոնի կողմից ծառայությունների մատուցման կարգը, ապաստարանի գործունեությանը, մատուցվող ծառայություններին և անձնակազմին ներկայացվող պահանջները հաստատելու և ապաստարանի կողմից ծառայությունների մատուցման կարգը, ընտանեկան և կենցաղային բռնություն գործադրած անձանց ռեաբիլիտացման ծրագիրը հաստատում է Կառավարությունը։
ՀՀ կառավարության 16․01․2025 թվականի «Ընտանեկան և կենցաղային բռնություն գործադրած անձանց ռեաբիլիտացման ծրագիրը հաստատելու մասին» N 35-Ն որոշմամբ հաստատված ընտանեկան և կենցաղային բռնություն գործադրած անձանց ռեաբիլիտացման ծրագրով (այսուհետ՝ Ծրագիր) արդեն իսկ սահմանված են Ծրագրի իրականացման կարգը, ինչպես նաև Ծրագիրն իրականացնող սուբյեկտի ընտրության ու ներգրավման մեխանիզմները։ 
Մասնավորապես, Ծրագրի համաձայն՝ ընտանեկան և կենցաղային բռնություն գործադրած անձանց ռեաբիլիտացման ծրագիրը սահմանում է համալիր միջոցառումներ և դրանց կազմակերպման կարգ, որոնք ուղղված են ընտանեկան և կենցաղային բռնություն գործադրած անձին հոգեբանական և սոցիալական աջակցության տրամադրման, առողջության վերականգնման, վնասակար սովորույթներից (ալկոհոլամոլություն, թմրամոլություն, թունամոլություն, խաղամոլություն) ձերբազատման միջոցով նրա կողմից կրկին բռնություն գործադրելու կանխմանը:
Աշխատանքի և սոցիալական հարցերի նախարարությունը ընտանեկան և կենցաղային բռնություն գործադրած անձանց հետ ծրագիրն իրականացնում է սույն հավելվածի հիման վրա ընտրված հասարակական կազմակերպության (այսուհետ՝ կազմակերպություն) միջոցով: Ծրագրի իրականացման համար կազմակերպությունն առնվազն պետք է ունենա մեկական վերապատրաստված սոցիալական աշխատող, հոգեբան և իրավաբան, որոնք պետք է ունենան հմտություններ աշխատելու ընտանեկան և կենցաղային բռնություն գործադրած անձանց տարբեր խմբերի հետ: Առողջության վերականգնման կամ վնասակար սովորույթներից (ալկոհոլամոլություն, թմրամոլություն, թունամոլություն, խաղամոլություն) ձերբազատման համար կազմակերպությունը, ըստ անհրաժեշտության, պետք է դիմի այլ մարմիններին կամ կազմակերպություններին, որոնք օրենսդրության համաձայն պարտավոր են տրամադրել համապատասխան սոցիալական և բժշկական ծառայություններ: Ծրագիրն իրականացվում է դրամաշնորհի տրամադրման ընթացակարգով՝ ՀՀ օրենսդրությանը համապատասխան։ 
Միաժամանակ նախատեսվում է, որ եթե ընտանեկան և կենցաղային բռնություն գործադրած անձը պատիժ է կրում քրեակատարողական հիմնարկում կամ պրոբացիայի շահառու է, ապա համապատասխան ծրագրերն իրականացվում են քրեակատարողական հիմնարկի կամ պրոբացիայի ծառայության կողմից՝ դատապարտյալի կամ պրոբացիայի շահառուի վերասոցիալականացման ծրագրերի շրջանակներում՝ ղեկավարվելով, համապատասխանաբար, Հայաստանի Հանրապետության քրեակատարողական օրենսգրքով կամ «Պրոբացիայի մասին» օրենքով։
Այս պայմաններում ռեաբիլիտացիոն ծրագրի իրականացման՝ ենթաօրենսդրական մակարդակով սահմանված կառուցակարգերից տարբերվող սահմանման օրենսդրական ամրագրումը առաջարկվող հիմնավորումներով ընդունելի չէ։
Միաժամանակ հայտնում ենք, որ Օրենքի նախագծի և ՀՀ ԱԺ-ում օրենքի նախագիծը քննարկելիս հարակից զեկուցողի թեկնածության, ինչպես նաև Կառավարության որոշման կամ այլ իրավական ակտի ընդունման անհրաժեշտության դեպքում դրանց ընդունման նախատեսվող ժամկետների վերաբերյալ առաջարկություններ չունենք:

	Ընդունվել է։











